
ᐃᓗᓕᖓ 1 - ᓇᓗᓇᐃᔭᐃᓂᖅ 
 
1.1 ᐱᔾᔪᑎ ᐸᕐᓇᐅᑎᒧᑦ 
 
ᐱᔾᔪᑕᐅᔪᖅ ᑭᙵᕐᓂ ᓄᓇᓕᓐᓄᑦ ᐸᕐᓇᐅᑎᒧᑦ ᓇᓗᓇᐃᔭᐃᓂᖅ ᑲᑎᒪᔩᑦ ᐊᑐᐊᒐᖏᓐᓂᒃ 
ᐊᐅᓚᑦᓯᔾᔪᑕᐅᓪᓗᑎᒃ ᑕᖏᓕᒃᑯᑦ ᐱᕙᓪᓕᐊᓂᖓᒍᑦ ᕼᐋᒻᒪᓚᒃᑯᑦ ᐊᕐᕌᒍᓄᑦ ᐊᒡᒋᖅᑐᓄᑦ ᐊᕙᑎᓄᑦ 20 – 
2033−ᒧᓄᑦ. ᓄᓇᓕᓐᓄᑦ ᐸᕐᓇᐅᑎ ᓴᖅᑭᖅᑕᐅᓯᒪᔪᖅ ᓄᓇᓕᓐᓂᒃ ᑐᑭᓯᓂᐊᕐᓂᖃᓚᐅᖅᓱᑎᒃ 
ᑕᑯᑦᓴᐅᑎᑦᓯᑦᓱᓂᓗ ᑭᙴᒪᒋᔭᐅᔪᓂᒃ ᐱᔪᒪᔭᕆᔭᐅᔪᓂᓪᓗ ᓄᓇᓕᓐᓄᑦ. ᓄᓇᓕᓐᓄᑦ ᐸᕐᓇᐅᑎ 
ᐱᕈᖅᐸᓪᓕᐊᑎᑦᓯᔪᖅ ᓯᕗᕐᖓᓂ ᐸᕐᓇᐅᑎᐅᓯᒪᔪᓂᒃ, ᐃᓚᒍᑦᓯᐅᔾᔨᑦᓱᑎᒃ ᓄᑖᓂᒃ, ᐃᓱᒫᓘᑕᐅᔪᓂᒃ 
ᑭᙴᒪᒋᔭᐅᔪᓂᓪᓗ ᓇᓗᓇᐃᔭᖅᑕᐅᔪᓂᒃ ᓄᓇᓕᓐᓄᑦ.  
 
1.2 ᑐᕌᒐᕆᔭᐃᑦ ᓄᓇᓕᓐᓂ ᐸᕐᓇᐅᑎᒧᑦ 
 
ᓄᓇᓕᓐᓄᑦ ᐸᕐᓇᐅᑎᓄᑦ ᐊᑐᐊᒐᐃᑦ ᓴᖅᑭᓲᑦ ᐊᑐᖅᑐᖁᑎᒋᔭᐅᔪᓂᒃ ᓄᓇᓕᓕᓐᓂᒃ ᓂᕆᐅᒋᔭᐅᔪᓂᓪᓗ 
ᖃᓄᖅ ᐱᕈᖅᐸᓪᓕᐊᒍᓐᓇᕐᒪᖔᖅ. ᑐᕌᒐᐃᑦ ᓴᖅᑭᖅᑕᐅᓯᒪᔪᑦ ᐅᑯᐊ:  

1. ᐱᕙᓪᓕᐊᑎᑦᓯᓂᖅ ᐃᖏᕐᕋᓂᖃᑦᓯᐊᖅᑐᒥᒃ ᐊᐅᓚᓂᐅᔪᒥ ᓴᖅᑮᓗᑎᒃ ᐊᑦᑕᓇᙱᑦᑐᓂᒃ, 
ᖃᓄᐃᙱᓯᐊᖅᑐᓂᒃ, ᐊᐅᓚᓂᖃᖅᑐᓂᒃ, ᑕᑯᔪᒥᓇᖅᑐᒥᓪᓗ ᓄᓇᓕᓐᓂᒃ ᑕᑯᑦᓴᐅᑎᑦᓯᔪᓂᒃ 
ᓄᓇᓕᓕᓐᓂᒃ ᐊᑐᖅᑐᖁᑎᒋᔭᐅᔪᓂᒃ ᐱᖅᑯᓯᕐᒥᓪᓗ.   

2. ᖃᐅᔨᒪᔭᐅᑎᑦᓯᓂᖅ ᐸᕐᓇᐅᑎᒥᒃ ᐊᖅᑯᑕᐅᓗᓂ ᐊᑑᑎᓕᓐᓂᒃ ᑲᔪᓯᔪᓂᓪᓗ ᐋᖅᑭᑦᑕᐅᔪᓂᒃ 
ᐱᔾᔪᑎᖃᖅᑐᓂᒃ ᓄᓇᐅᑉ ᐊᑐᖅᑕᐅᓂᖓᓂᒃ ᐱᕙᓪᓕᐊᑎᑦᓯᓂᕐᒥᓪᓗ ᓄᓇᓕᓐᓂ.  

3. ᖃᐅᔨᓴᑦᓯᐊᕈᑕᐅᓗᓂ ᓈᒻᒪᑦᑐᒥᒃ ᓄᓇᖃᕋᓗᐊᕐᒪᖔᑕ ᖃᓄᐃᑦᑐᑐᐃᓐᓇᕐᓄᑦ ᐊᑐᖅᑕᐅᓂᐊᖅᑐᓂᒃ 
ᐃᑲᔪᖅᓯᒍᑕᐅᓗᑎᒃ ᐱᕈᖅᐸᓪᓕᐊᓂᖓᓄᑦ ᐊᓯᔾᔨᐸᓪᓕᐊᓂᖓᓂᓪᓗ ᓄᓇᓕᓖᑦ.  

4. ᐱᕈᖅᐸᓪᓕᐊᑎᑕᐅᓗᑎᒃ ᓄᓇᓕᓐᓂᒃ ᐊᑐᖅᑐᖁᑎᒋᔭᐅᔪᑦ ᐃᓚᐅᑎᓐᓂᒃᑯᑦ ᐊᑕᐅᓯᐅᖃᑎᒌᓐᓂᒃᑯᓪᓗ 
ᐃᑲᔪᖅᑐᖅᑕᐅᓗᑎᒃ ᓄᓇᓕᓐᓂ ᐊᐅᓚᓂᐅᔪᑦ ᐊᒻᒪᓗ ᓄᓇᓕᓐᓂ ᖃᑭᒪᒐᓱᐊᕐᓂᕐᒧᑦ ᐱᕙᓪᓕᐊᓂᐅᔪᑦ.  

5. ᓴᐳᔾᔨᒍᑕᓗᓂ ᑲᔾᔮᓇᕐᓂᖓᓂᒃ ‘ᓄᓇᐅ’ᑉ, ᓴᐳᔾᔭᐅᓗᑎᒃ ᐃᒫᓃᑦᑐᑦ, ᐊᒻᒪᓗ ᐸᐸᑕᐅᑦᓯᐊᕐᓗᓂ ᐃᒪᐅᑉ 
ᓯᓈᖓ ᑕᓰᓪᓗ ᓯᓈᖏᑦ ᑭᓇᒃᑯᑐᐃᓐᓇᕐᓄᑦ ᐊᑐᕋᑦᓴᐅᓗᑎᒃ ᐱᖅᑯᓯᕐᒨᖓᔪᓄᓪᓗ.  

 
1.3 ᐊᐅᓚᑕᐅᓂᖓ ᐸᕐᓇᐅᑎᐅᑉ 
 
ᓄᓇᓕᓐᓂ ᐸᕐᓇᐅᑎ ᐊᐅᓚᔾᔭᑦᑕᐅᓯᒪᔪᖅ ᒪᓕᒐᕋᓛᖅᑎᒍ. ᐊᓯᔾᔨᖅᑕᐅᔪᑦ ᐸᕐᓇᐅᑎᓃᑦᑐᑦ ᐊᓯᔾᔨᕈᓐᓴᖅᑐᑦ 
ᐊᓯᔾᔨᖅᑕᐅᓗᑎᒃ ᒪᓕᒐᕋᓛᑦ ᑐᙵᕕᐅᓗᓂ ᓄᓇᕗᒻᒥ ᐸᕐᓇᓂᕐᒧᑦ ᒪᓕᒐᕐᔪᐊᖅ. ᓄᓇᓕᓐᓄᑦ ᐸᕐᓇᐅᑎ 
ᕿᒥᕐᕈᔭᐅᖃᑦᑕᕆᐊᓕᒃ ᓄᑖᕈᖅᑎᑕᐅᒋᐊᖅᐸᓪᓗᓂ ᐊᕐᕌᒍᐃᑦ ᑕᓪᓕᒪᑦ ᐊᓂᒍᕋᐃᑉᐸᑕ 
ᑕᐃᒪᐃᒋᐊᖃᖅᑎᑕᐅᒻᒪᑦ ᓄᓇᕗᒻᒥ ᐸᕐᓇᓂᕐᒧᑦ ᒪᓕᒐᕐᔪᐊᕐᒧᑦ. ᑭᓪᓕᓕᐅᓂᕐᒧᑦ ᒪᓕᒐᕋᓛᖅ 
ᐊᐅᓚᔾᔭᑦᑕᐅᕙᓪᓕᐊᒻᒥᔪᖅ ᐱᔾᔪᑕᐅᓪᓗᓂ ᐊᑐᓕᖅᑎᑦᓯᓂᖅ ᓇᓗᓇᔭᐃᖅᓯᒪᔪᓂᒃ ᐊᑐᐊᒐᕐᓂᒃ. ᐱᕙᓪᓕᐊᔪᓕᒫᑦ 
ᒪᓕᑦᓯᐊᕆᐊᓖᑦ ᑐᕌᒐᕆᔭᐅᔪᒥᒃ ᓄᓇᓂᒻᒧᑦ ᐸᕐᓇᐅᑎᒧᑦ ᑭᓪᓕᓕᐅᕐᓂᕐᒧᓪᓗ ᒪᓕᒐᕋᓛᕐᒥ.  

ᐃᓗᓕᖓ 2 - ᓄᓇᓕᓐᓂ ᐱᕈᖅᐸᓪᓕᐊᓂᖅ ᐊᐅᓚᓂᐅᔪᓄᓪᓗ ᐊᑐᐊᒐᐃᑦ  
 
1) ᐅᑯᐊ ᐊᑐᐊᒐᐃᑦ ᑲᑎᒪᔨᓄᑦ ᐊᑦᑐᐊᔪᑦ ᖃᐅᔨᓴᑦᓯᐊᕈᑕᐅᑦᓱᑎᒃ ᓇᓗᓇᐃᔭᖅᓯᒪᔪᑦ 

ᐱᕚᓪᓕᕈᑕᐅᔪᑦ ᐊᑐᓕᖅᑎᑕᐅᒐᓗᐊᕐᒪᖔᑕ ᓄᓇᓕᓐᓂ ᐱᕚᓪᓕᕈᑕᐅᓗᑎᒃ ᑕᖅᑳᓃᑦᑐᓄᑦ 
ᐃᓄᓐᓄᑦ:   

 
a) ᓇᐅᑐᐃᓐᓇᐃᑦ ᐃᓂᐅᔪᑦ ᐊᑐᖅᑕᐅᖏᑦᑐᓂᒃ ᐃᓪᓗᑕᓖᑦ ᖃᐅᔨᓴᖅᑕᐅᒋᐊᓖᑦ 

ᕿᒥᕐᕈᔭᐅᓗᑎᓪᓗ ᕼᐋᒻᒪᓚᒃᑯᓐᓄᑦ. ᑲᑎᒪᔩᑦ ᓯᕗᓪᓕᐅᔾᔨᓂᐊᖅᑐᑦ ᑖᒃᑯᐊ ᐃᓂᐅᔪᑦ 
ᓴᓇᕕᐅᒃᑲᓐᓂᕈᓐᓇᕋᔭᕐᓗᑎᒃ ᐋᖅᑭᒋᐊᖅᑕᐅᓗᑎᓪᓘᓐᓃᑦ ᐃᓂᑦᓴᐅᓂᐊᖅᑎᓪᓗᒋᑦ.  

b) ᕼᐋᒻᒪᓚᒃᑯᑦ ᖃᐅᔨᓴᑦᓯᐊᕆᐊᓖᑦ ᐊᑦᑕᕐᕕᐅᑉ ᐃᓂᖓ ᓯᐊᒻᒪᐸᓪᓕᐊᖏᒃᑲᓗᐊᕐᒪᖔᖅ 
ᑲᓇᓐᓇᖅᐸᓯᒻᒧᑦ, ᓄᓇᐃᑦ ᖁᒥᐅᑕᐅᒪᖁᓪᓗᒋᑦ ᐃᓪᓗᓕᐅᕐᕕᑦᓴᐅᓗᑎᒃ 
ᐱᓇᓱᐊᕐᕕᓐᓄᓪᓘᓐᓃᑦ.  

c) ᕼᐋᒻᒪᓚᒃᑯᑦ ᐱᐅᓯᕙᓪᓕᐊᑎᑦᓯᒋᐊᓖᑦ ᑲᓲᒪᓂᐅᔪᓂᒃ ᐱᒻᒪᕆᓐᓄᑦ ᐱᒻᒪᕆᐅᙱᓂᖅᓴᓄᓪᓗ 
ᐱᓱᕝᕕᐅᕙᑦᑐᓂᒃ ᐱᕚᓪᓕᖁᓪᓗᒋᑦ ᐱᓱᑦᑎᓄᑦ ᑲᓱᕐᕕᐅᕙᑦᑐᑦ ᓄᓇᓕᓐᓂ. ᐊᑐᖅᑕᐅᓂᖏᑦ 
ᐃᑳᕈᑏᑦ ᓴᐳᔾᔨᒍᑕᐅᒍᓐᓇᑐᓪᓗ ᑎᓕᐅᕆᒋᐊᕈᑕᐅᔪᑦ. 

d) ᑲᑎᒪᔩᑦ ᐱᕙᓪᓕᐊᑎᑦᓯᒋᐊᓖᑦ ᑲᔪᓯᑦᓯᐊᕈᓐᓇᖅᑐᒃᑯᑦ ᖃᐅᔨᓴᑦᓯᐊᕐᓗᑎᒃ 
ᐊᐱᓂᐅᓴᔪᖃᓗᐊᙱᒃᑲᓗᐊᕐᒪᖔᖅ. 

e) ᑲᑎᒪᔩᑦ ᑐᐊᐸᑦᑕᕐᕕᐅᒍᓐᓃᖅᓯᒪᔪᓂᒃ ᓴᐳᔾᔨᓯᒪᒋᐊᓖᑦ ᓯᕗᓂᕐᒥ ᐱᕈᖅᐸᓪᓕᐊᓂᑦᓴᒧᑦ.  
 
ᐅᓇ ᐸᕐᓇᐅᑎ ᑐᑦᓯᕋᖅᑐᖅ ᐃᒫᒃ:  
 

a) ᓄᑖᖅ 50−ᓄᑦ ᐃᓂᐅᔪᖅ ᐃᓪᓗᓕᐅᕐᕕᑦᓴᖅ ᐱᖓᓐᓇᖓᓂ ᐃᒻᒥᖅᑐᐃᕕᐅᑉ ᓴᖅᑭᑕᐅᓗᓂ 
 

b) ᓄᑖᖅ ᐃᓗᕕᖃᕐᕕᑦᓴᖅ ᐱᖓᓐᓇᖓᓂ ᐅᖅᓱᐊᓗᖃᐅᑎᐊᓗᐃᑦ ᓂᕈᐊᖅᑕᐅᓗᓂ 
ᓄᓇᓕᕆᔨᒧᑦ  
 

c) ᓴᓐᓇᕝᕕᖃᕐᕕᒃ ᓴᓂᐊᓂ ᐅᖅᓱᐊᓗᖃᐅᑎᐊᓗᐃᑦ ᐊᖏᓪᓕᒋᐊᖅᑐᖅ ᑕᓕᒪᓂᒃ (5) 
ᐃᓂᐅᔪᓂᒃ ᑲᑎᑦᓱᑎᒃ   
 

d) ᓄᑖᖅ ᐃᓂᐅᔪᖅ ᓴᓐᓇᕕᖃᕐᕕᒃ, ᓴᓂᐊᓂ ᐊᑦᑕᕐᕕᐅᑉ  
 

e) ᓄᑖᖅ ᐃᓂᐅᔪᖅ ᐱᓇᓱᐊᕐᕕᖃᕐᕕᒃ / ᓄᓇᓕᓐᓄᑦ ᐊᑐᒐᖅ ᐊᑭᐊᓂ ᐊᐅᓚᐅᑎᖃᕐᕕᐊᓘᑉ 
 

f) ᓄᑖᖅ ᐃᓂᐅᔪᖅ ᑕᖏᓕᓐᓂᒃ ᐊᑦᑕᑯᓕᕆᕕᒃ, ᓴᓂᐊᓂ ᐊᑦᑕᕐᕕᐅᑉ 
 

g) ᓄᑖᖅ ᐃᓂᐅᔪᖅ ᓯᕗᓂᑦᑎᓐᓂ ᐃᑎᔪᒥ ᑐᓚᑦᑕᕐᕕᒻᒧᑦ ᓴᓂᐊᓂ ᐅᖅᓱᐊᓗᖃᐅᑎᐊᓗᐃᑦ.  
 

h) ᓄᑖᖅ ᐃᓂᐅᔪᖅ ᖃᓄᑐᐃᓐᓇᖅ ᐱᙳᐊᕐᕕᐅᒍᓐᓇᕐᓗᓂ ᓂᒋᐊᓂ ᓂᓚᑦᑕᕐᕕᒥᓂᐅᑉ  
 

a) ᓄᑖᖅ ᐃᓂᐅᔪᖅ ᓄᑖᕐᒧᑦ ᕼᐋᒻᒪᓚᒃᑯᑦ ᐊᓪᓚᕝᕕᖓᓐᓄᑦ ᓴᖅᑭᖅᑕᐅᓗᓂ ᑰᒐᓛᖅᐸᓯᒻᒥ 
ᖁᕝᕙᓯᑦᑐᒥ  

i) ᐱᖓᓱᑦ (3) ᓄᑖᖅ ᖁᒥᐅᑕᐅᓯᒪᔪᑦ ᐃᓂᐅᔪᑦ ᑲᑎᒪᔨᓄᑦ ᓯᕗᓂᑦᑎᓐᓂ 
ᐃᓱᒪᑦᓴᖅᓯᐅᕈᑎᑦᓴᐃᑦ  

 
 
ᐊᑐᐊᒐᖏᑦ ᑲᑎᒪᔩᑦ ᐅᑯᐊ:   
 
a) ᐸᕐᓇᐅᑎ 2040 ᐊᒦᓱᓂᖏᓐᓄᑦ ᐱᕈᖅᐸᓪᓕᐊᔪᑦ 2095 ᐃᓄᐃᑦ. ᐃᓚᒍᑦᓯᐅᑎᔪᑦ ᒫᓐᓇ 

ᐃᓪᓗᖃᕆᐊᓕᓐᓄᑦ ᒥᑦᓵᓃᑦᑐᑦ 153 ᓄᑖᑦ ᐃᓪᓗᑦᓴᐃᑦ ᐱᔭᕆᐊᖃᓛᖅᑐᑦ ᑕᐃᒫᑎᒋ ᐃᓄᓐᓄᑦ 
ᐊᒥᓲᓂᓕᓐᓄᑦ ᖃᓄᐃᒋᐊᕈᑕᐅᓗᓂᓗ ᒫᓐᓇ ᐃᓪᓗᑭᑦᓴᓗᐊᕐᓂᐅᔪᒧᑦ.   

 
b) ᐃᓇᑦᓯᓂᖅ ᐊᐅᓚᑦᓯᓂᕐᓗ ᑲᑎᑎᕆᓂᕐᒥᒃ, ᐱᕙᓪᓕᐊᑎᑕᐅᓗᓂ ᓴᓇᕕᐅᓗᑎᓪᓗ ᑕᕝᕙᐅᒌᖅᑐᑦ 

ᐃᓂᐅᔪᑦ ᐃᓗᐊᓂ ᓄᓇᓖᑦ  
 

c) ᐱᕕᖃᖅᑎᑕᐅᓗᑎᒃ ᓄᓇᓖᑦ, ᑮᓇᐅᔭᓕᐅᕋᓱᐊᕐᕕᓐᓄᑦ ᓱᓇᑐᐃᓐᓇᓕᕆᕕᓐᓄᓪᓗ ᐊᑐᖅᑕᐅᓗᑎᒃ 
ᐱᕙᓪᓕᐊᑎᑕᐅᔪᑦ ᓇᓗᓇᐃᔭᐃᓂᒃᑯᑦ ᓱᓇᐃᑦ ᓈᒻᒪᓈᖅᓯᒪᒻᒪᖔᑕ ᑕᒪᑦᓱᒧᖓ ᐱᕙᓪᓕᐊᓂᐅᔪᒧᑦ. 

 
d) ᑲᑎᒪᔩᑦ ᐊᐅᓚᓂᖃᕐᓗᑎᒃ ᓄᑖᓄᑦ ᐊᖏᕐᕋᖃᕐᕕᐅᔪᓄᑦ ᓄᓇᓕᕆᓂᕐᒧᓪᓗ ᐃᒫᒃ:   
 
 

i. ᐊᐅᓚᓂᖅ #1:  ᕿᒥᕐᕈᓂᖅ ᐋᖅᑭᒋᐊᕋᑦᓴᓂᒃ ᓱᓇᑕᖃᙱᑦᑐᓂᒃ 
ᐃᓂᐅᔪᒥᒃ ᐊᒻᒪᓗ ᐃᓂᐅᔪᑦ ᐱᐅᙱᓕᕙᓪᓕᐊᑐᐃᓐᓇᖅᑐᓄᑦ 

 
ii. ᐊᐅᓚᓂᖅ #2:   ᐃᓪᓗᓕᕕᑦᓴᖅ ᐅᖓᑖᓂ ᓯᐊᕐᕆᔮᕐᕕᐅᑉ (ᐸᕐᓇᐅᑎ 

3802), ᑐᙵᕕᐅᓗᓂ ᐊᑐᕆᐊᑉ ᐋᖅᑭᒋᐊᖅᑕᐅᓂᖓ 
 
iii. ᐊᐅᓚᓂᖅ #3: ᓱᓇᖃᙱᑦᑐᑦ ᕿᕐᖑᒻᒥᒐᖅᑕᐅᓯᒪᔪᑦ ᐃᓂᐅᔪᑦ ᑰᒐᓛᕐᓂᖅ 

ᖁᕝᕙᓯᑦᑐᒥ “ᑲᐃᕙᓪᓚᖓᔪᒥ ᐊᑐᕆᐊᕐᒥ” ᐸᕐᓇᐅᑎ 4122  
 
iv. ᐊᐅᓚᓂᖅ #4: ᑐᑦᓯᕌᖑᓯᒪᔪᑦ ᐱᖓᓲᔪᖅᑐᑦ (6) ᐃᓂᐅᔪᑦ ᐊᑯᕐᖓᓐᓂ 

ᐃᔾᔪᕆᑦᑐᒥᐅᑦ ᐊᒻᒪᓗ ᐊᐅᓚᑎᖃᕐᕕᐊᓘᑉ 
 
v.  ᐊᐅᓚᓂᖅ #5:   ᐊᓯᖏᑦ ᐃᓪᓗᓕᕕᑦᓴᐃᑦ (ᓴᓂᐊᓂ ᓂᓚᐃᑐᕐᕕᒥᓂᐅᑉ, 

ᐅᖓᑖᓂ ᐃᒥᖅᑐᐃᕕᐅᑉ) ᐊᒻᒪᓗ ᕼᐋᒻᒪᓚᒃᑯᓐᓄᑦ ᖁᒥᐅᑕᐅᓯᒪᔪᑦ ᐃᓂᐅᔪᑦ  

ᐃᓗᓕᖓ 3. ᐃᓘᓐᓇᐃᓐᓅᖓᔪᑦ ᐊᑐᐊᒐᐃᑦ 
 
ᐅᑯᐊ ᐊᑐᐊᒐᖏᑦ ᑲᑎᒫᔨᑦ ᐊᑑᑎᔪᑦ ᓴᓇᓂᐅᔪᓕᒫᓄᑦ ᕼᐋᒻᒪᓚᒃᑯᓐᓂ ᖃᓄᐃᑦᑑᓐᓂᕋᓗᐊᖅᐸᑦ ᓄᓇ 
ᓇᓗᓇᐃᖅᑕᐅᓯᒪᔪᖅ:   

a) ᐱᕙᓪᓕᐊᑎᑕᐅᓂᖏᑦ ᐃᓂᐅᔪᑦ ᑐᙵᕕᖃᕐᓂᐅᖅᑐᖅ ᐅᑯᓇᙵᑦ ᐃᓂᐅᔪᓄᑦ ᐱᕙᓪᓕᐊᑎᑦᓯᓂᕐᒧᑦ 
ᐊᑐᐊᒐᕐᓂᒃ:   
i.) ᐱᔨᑦᓯᑦᑕᐅᕕᓕᒫᑦ ᐃᓪᓗᓂ ᐅᐸᒋᐊᑭᑦᑐᒦᒋᐊᓖᑦ ᓯᕗᕌᓂ ᓄᓇᐅᓂᕐᒥᒃ ᐃᓂᐅᔪᓕᒫᑦᓯᐊᓂ 

ᐊᒻᒪᓗ ᑲᑎᒪᐅᕐᓗᑎᒃ ᐊᔪᕐᓇᙱᒐᐃᑉᐸᑦ. 
ii.) ᐃᑎᕐᕕᖏᑦ ᓄᑖᑦ ᐃᓪᓗᐃᑦ ᐊᑑᑎᑦᑕᐃᓕᒪᓂᐊᖅᑐᑦ, ᐊᔪᕐᓇᙱᒐᑉᐸᑦ, ᑲᑕᓪᓗᐊᑕᖏᑦ 

ᓂᒋᕐᒦᓪᓗᑎᒃ−ᓂᒋᕐᒥ ᑲᓇᓐᓇᖅᐸᓯᒻᒥ ᒥᑭᓪᓕᑎᖁᓪᓗᒋ ᐊᑲᐃᓪᓕᐅᕈᑏᑦ ᐊᐱᓂᐅᓴᔪᒥᒃ.  
iii.) ᐃᓪᓗᐃᑦ ᐅᖓᑖᓃᑦᑐᑦ ᓇᑎᖓ ᐊᑕᖏᕐᓗᓂ 500 m2 ᐃᓱᒪᖃᖃᓯᐅᔾᔨᒍᑕᐅᒋᐊᓕᒃ ᐊᓄᕆᒧᑦ 

ᐊᑦᑐᖅᑕᐅᑐᐃᓐᓇᕆᐊᖃᕐᓂᕐᒥᒃ ᐊᕙᑖᓂ ᓴᓇᕙᓪᓕᐊᔪᓂᒃ. ᐊᓄᕆᒥᒃ 
ᖃᐅᔨᓴᕐᓂᖅᑕᖃᖅᑎᑦᓯᑐᐃᓐᓇᕆᐊᓕᒃ ᓴᓇᔪᓕᕆᔨ.   

iv.) ᑰᕝᕕᓕᐅᖅᑐᖃᕆᐊᖃᖅᐸᑦ, ᐋᖅᑭᑦᑕᐅᒪᓂᐊᖅᑐᑦ ᐃᑎᕐᕕᑉᐸᓯᓐᓂ ᐃᓂᐅᔪᓄᑦ.   
v.) ᓇᐅᑐᐃᓐᓇᕐᒥ ᐃᓂᐅᔪᒥ ᐃᓗᓕᖅᑐᖅᑕᐅᔪᖃᕆᐊᖃᖅᐸᑦ, ᑰᑉᕕᒃ ᑐᕌᖓᓂᐊᖅᑐᖅ ᐊᖅᑯᑎᐅᑉ 

ᐃᓄᓐᓄᑦ ᑐᕌᖓᔫᑉ ᒥᑦᓵᓄᑦ. ᐋᒡᒐᒍᓐᓇᕐᒦᔫᒐᓗᐊᖅ ᑕᐃᒪᐃᖁᔨᑉᐸᑦ ᓴᓇᔪᓕᕆᔨ. 
ᐊᔪᕐᓇᙱᒐᐃᑉᐸᑦ, ᑰᕝᑦ ᐃᓂᖃᕆᐊᖃᙱᑦᑐᑦ ᐊᐅᓚᔾᔪᑎᓅᖓᔪᑦ ᐃᓂᖏᓐᓂ 
ᓯᕕᖓᔪᓂᓘᓐᓃᑦ.    

vi.) ᑰᕝᕕᖃᕆᐊᖃᖅᐸᑦ, ᐋᖅᑭᑦᓯᒪᒋᐊᓖᑦ ᐃᑳᖓᓗᑎᒃ ᓄᓇᓯᐅᑎᓄᑦ ᓄᖅᑲᖃᕐᕕᓐᓄᑦ 
ᐊᖅᑯᑕᐅᔪᒧᑦ ᐃᓂᐅᔪᒧᑦ.   

vii.) ᐊᑐᕆᐊᑦ ᓯᕕᑦᑐᕆᐊᖅᑕᐅᒋᐊᖃᖅᐸᑦ ᓯᕕᑦᑐᕆᐊᖅᑕᐅᒍᓐᓇᖅᑐᑦ ᓴᓇᔭᐅᕙᓪᓕᐊᓕᖅᑎᓪᓗᒍ 
ᓴᓇᕕᒃᑲᓐᓂᓕᖅᑎᓪᓗᒍᓘᓐᓃᑦ ᐃᓂᐅᔪᖅ ᐊᑐᕆᐊᖅ ᐊᖅᑯᑕᐅᔪᖅ ᐊᑖᓃᑉᐸᑦ 16 ᒦᑕᐃᑦ 
ᓯᕕᑐᓂᖓ.   

b) ᐊᐅᓚᔾᔪᑎᓕᕆᕕᑦ ᑐᓴᐅᒪᖃᑦᑕᐅᑎᓕᕆᕕᓪᓘᓐᓃᑦ ᐱᕕᖃᖅᑎᑕᐅᒋᐊᓖᑦ ᓇᓪᓕᑐᐃᓐᓇᖏᓐᓂᒃ 
ᓄᓇᒥᒃ ᐊᑐᕋᑦᓴᒥᒃ. ᐊᓯᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᖏᕐᕋᕕᐅᔪᑦ ᓯᕕᖓᔪᓪᓘᓐᓃᑦ 
ᐊᐅᓚᔪᑎᓕᕆᔨᓄᑦ ᑐᓴᐅᒪᖃᑦᑕᐅᑎᓂᓕᕆᔨᓄᓪᓗ ᐅᐊᔭᓄᑦ, ᓯᕕᖓᔪᑦ ᓴᓂᕋᖏᓐᓂ ᐊᖅᑯᑰᑦ, 
ᓇᓗᓇᐃᒃᑯᓯᖅᓯᒪᔪᑦ ᓯᓇᕐᔪᖏᓐᓂ ᐊᑐᕆᐊᑉ ᐃᓂᐅᔪᓪᓗ ᑭᓪᓕᖏᓐᓂ, ᐊᑐᖅᑕᐅᓂᐊᖅᑐᑦ ᐅᐊᔭᓄᑦ, 
ᒥᑭᓂᖅᐹᒥᒃ ᐃᓂᖃᕐᓗᑎᒃ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᐊᐅᓚᔾᔪᑎᓕᕆᔩᑦ ᑎᒥᖓᑦᑕ 
ᐊᑐᖃᑎᒌᓐᕐᓂᑦᒧ ᐊᖏᖃᑎᒌᒍᑎᖏᓐᓂ. 

c) ᕼᐋᒻᒪᓚᒃᑯᑦ ᑲᑎᖅᓱᐃᖃᑦᑕᕐᓂᐊᖅᑐᑦ ᐊᐳᑎᒥᒃ ᐃᓂᐅᔪᓂ ᒥᑭᓪᓕᑎᖁᓪᓗᒍ ᐊᐳᑎ ᓄᐊᑉᐸᓪᓕᐊᔪᖅ 
ᐅᐱᕐᖔᒃᑯᒃ ᐊᐅᑉᐸᓪᓕᐊᓕᖅᐸᑦ ᑰᕝᕕᖃᑦᓯᐊᕐᓗᓂ ᐃᑎᖅᓴᓄᑦ ᐃᒪᕐᒧᓘᓐᓃᑦ.  

d) ᕼᐋᒻᒪᓚᒃᑯᑦ ᐊᐳᑎᒥᒃ ᑲᑎᖅᓱᐃᑦᑕᐃᓕᕙᓐᓂᐊᖅᑐᑦ ᐃᓗᐊᓂ 30.5 ᒦᑕᐃᑦ (100 ft) ᐃᒪᕐᒧᑦ 
ᐃᖏᕐᕋᕕᐅᔪᓄᑦ.  

e) ᐊᑖᓂᐅᙱᑦᑐᖅ ᑭᖑᕙᕆᐊᖅᓯᒪᓂᖃᕆᐊᓕᒃ 30.5 ᒦᑕᐃᑦ (100 ft) ᐅᓕᓐᓂᐅᒐᔪᑐᒥᒃ ᐃᒪᕐᒧᑦ 
ᐃᖏᕐᕋᕕᑦᓴᐅᔪᒃᑯᑦ, ᐋᒡᒐᐅᒐᓗᐊᖅ ᒪᓕᑦᑕᐅᖁᔭᐅᔪᓄᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ.  

f) ᕼᐋᒻᒪᓚᒃᑯᑦ ᓴᐳᔾᔨᓂᐊᖅᑐᑦ ᐃᓗᕕᖃᕐᕕᐅᔪᓂᒃ ᐃᓂᐅᔪᓂᓪᓗ ᐃᑦᓴᕐᓂᑕᖅᑕᓕᓐᓂᒃ, 
ᐃᓄᒥᓂᖅᑕᓕᓐᓂᒃ ᐅᕝᕙᓘᓐᓃᑦ ᐱᐅᓯᐅᓯᒪᔪᓄᑦ ᐊᓚᒡᒐᐃᓐᓂᓕᓐᓂᒃ ᐅᓚᕕᑕᐅᑦᑕᐃᓕᓗᑎᒃ.  

g) ᕼᐋᒻᒪᓚᒃᑯᑦ ᐃᓇᑦᓯᓂᐊᖅᑐᑦ ᓴᓇᖁᔨᓗᑎᒃ ᒥᑭᓪᓕᑎᖅᓯᒪᓗᑎᒃ ᐳᔪᐃᑦ ᐳᔫᖅᑐᑦ ᐅᖅᓱᐊᓗᑦᓴᓂᒃ, 
ᐊᐅᒪᑐᓗᐊᙱᓪᓗᖏᑦ ᐊᒻᒪᓗ ᐃᓱᒪᖃᖃᓯᐅᑎᓪᓗᑎᒃ ᐊᓯᖏᓐᓂᒃ ᐊᐅᒪᓕᐅᕈᑕᐅᑐᐃᓐᓇᕆᐊᓕᓐᓂᒃ.  

h) ᕼᐋᒻᒪᓚᒃᑯᑦ ᐱᓕᕆᖃᑎᖃᕆᐊᓖᑦ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᓐᓂᒃ ᖃᐅᔨᓴᑦᓯᐊᕐᓗᑎᒃ ᑭᙵᕐᓂ 
ᓄᓇᓕᓐᓄᑦ ᐸᕐᓇᐅᑎ ᑐᙵᕕᖃᑦᓯᐊᕋᓗᐊᕐᒪᖔᖅ ᐸᕐᓇᐅᑎᓄᑦ ᐊᑑᑎᔪᓄᑦ ᓯᓚᑖᓂ ᕼᐋᒻᒪᓚᒃᑯᑦ 
ᑭᓪᓕᒋᔭᖏᑦᑕ, ᐱᖃᓯᐅᑎᑦᓱᑎᒃ ᑐᑦᓯᕌᖑᓯᒪᔪᒧᑦ ᕿᑭᖅᑖᓗᒻᒥ ᓄᓇᐃᑦ ᐊᑐᖅᑕᐅᓂᖏᑦ.   

i) ᕼᐋᒻᒪᓚᒃᑯᑦ ᐃᓱᒪᖃᖃᓯᐅᑎᓂᐊᖅᑐᑦ ᐅᐸᓗᖓᐃᔭᐅᑎᓂᒃ ᐃᕕᖅᑎᑎᑦᓯᓗᑎᒃ ᐊᑦᑐᖅᑕᐅᓂᖓᓄᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, ᓲᕐᓗ ᓇᐃᐱᑦᓯᓂᖅ ᐃᓂᐅᔪᒥᒃ ᓴᓇᕕᑦᓴᒥᒃ ᐊᒻᒪᓗ ᓴᐳᔾᔨᓂᖅ 
ᑕᕝᕙᐅᔪᓂᒃ ᐃᓂᐅᔪᓂᒃ ᓯᑑᕋᖁᓇᒋ ᓄᖑᑎᖅᐸᓪᓕᐊᓗᑎᒃ.   

j) ᒥᑭᓪᓕᑎᕐᓗᒋᑦ ᓄᓇᒥᒃ ᐊᓯᔾᔩᓂᐅᔪᑦ, ᓄᐊᑕᐅᔪᑦ ᑐᙵᕕᖏᑦ ᑐᙵᕕᐅᖁᔭᐅᓂᖅᐸᐅᕗᑦ, 
ᐊᑲᐅᓈᕋᐃᑉᐸᑦ.  

ᐃᓗᓕᖓ 4. ᓄᓇᒥᒃ ᐊᑐᕐᓂᐅᑉ ᓇᓗᓇᐃᖅᑕᐅᓂᖓ  
 
4.1 ᐊᖏᕐᕋᖃᕐᕕᒃ 
 
ᐊᖏᕐᕋᖃᕐᕕᑦ ᓇᓗᓇᐃᖅᑕᐅᔪᑦ ᐊᑐᐃᓐᓇᐅᑎᑦᓯᒍᑕᐅᕗᑦ ᓄᓇᒥᒃ ᐊᖏᕐᕋᖃᕐᕕᐅᓂᐊᖅᑎᓪᓗᒋᑦ, 
ᑭᓯᐊᓂᑦᑕᐅᖅ ᐱᕕᖃᖅᑎᑦᓯᒻᒥᔪᑦ ᐊᖏᓈᖅᓯᒪᙱᑦᑐᓂᒃ ᒪᓕᒐᕋᕐᓗᑎᒃ ᐊᑐᕈᓐᓇᖅᑐᑦ ᑐᙵᕕᖃᕐᓗᑎᒃ 
ᐊᖏᕐᓂᖏᓐᓂᒃ ᑲᑎᒪᔩᑦ. ᐊᑐᐊᒐᖏᑦ ᑲᑎᒪᔩᑦ ᑐᕌᒐᖃᖅᑐᑦ ᓈᒻᒪᑦᑐᓂᒃ ᐊᑐᐃᓐᓇᐅᑎᑦᓯᖏᓐᓇᕈᒪᓪᓗᑎᒃ 
ᓄᓇᒥᒃ ᐊᖏᕐᕋᖃᕐᕕᑦᓴᓂᒃ, ᓴᓇᕕᐅᒍᓐᓇᕐᓗᑎᒃ ᐊᑦᑕᓇᙱᑦᑐᓂᒃ ᐃᓅᓇᓱᐊᕐᕕᑦᓴᐅᔪᓂᒃ ᓴᓂᓪᓕᕇᓂᒃ 
ᓴᐳᔾᔨᓗᑎᓪᓗ ᐊᖏᕐᕋᖃᕐᕕᓐᓂᒃ ᓈᒻᒪᓈᖅᓯᒪᙱᑦᑐᓂᒃ ᓴᓇᕕᐅᓂᕐᒥᒃ. ᐊᑐᐊᒐᖏᑦ ᑲᑎᒪᔩᑦ ᐅᑯᐊᖑᕗᑦ:  

a) ᐊᖏᕐᕋᖃᕐᕕᒻᒥᒃ ᓇᓗᓇᐃᖅᑕᐅᔪᖅ ᐊᑐᖅᑕᐅᓪᓗᐊᑕᕐᓂᐊᖅᑐᖅ ᐃᓪᓗᓕᐅᕐᕕᐅᓗᓂ 
ᖃᓄᐃᑦᑐᑐᐃᓐᓇᐃᑦ ᐃᓪᓗᐃᑦ ᐱᕕᖃᖅᑎᑕᐅᑦᓱᑎᒃ. ᐊᓯᖏᑦ ᐃᓪᓗᖃᓂᕐᒨᖓᔪᑦ ᒪᑯᐊ ᓇᔪᒐᕆᔭᐅᔪᑦ 
ᑲᑎᒪᔪᓄᑦ, ᐊᖏᕐᕋᒥ ᐃᖅᑲᓇᐃᔮᖅ, ᐅᕝᕙᓘᓐᓃᑦ ᓯᓂᑦᑕᕐᕕᒃ ᐅᓪᓛᕈᒻᑕᕐᕕᐅᑦᓱᓂᓗ 
ᐱᕕᖃᖅᑎᑕᐅᒻᒥᔪᑦ.  

b) ᓯᕗᓂᑦᑎᓐᓂ ᐊᖏᕐᕋᖃᕐᕕᓕᐅᕐᓂᖅ ᓯᕗᓪᓕᐅᑎᔭᐅᓛᖅᑐᖅ ᐅᐊᓐᓇᖅᐸᓯᐊᖓᓂ ᐃᓕᓐᓂᐊᕐᕕᐊᓘᑉ.  

c) ᐊᖏᕐᕋᖃᕐᕕᑦᓴᐃᑦ ᐊᐅᓚᓂᖅᑎᒎᖅᑕᐅᖃᑦᑕᓛᖅᑐᑦ ᑐᕌᒐᐅᔪᑦ ᐊᑖᓂᐅᙱᑦᑐᖅ ᐱᖓᓲᔪᖅᑐᑦ 6 
ᓱᓇᑐᖃᙱᑦᑐᑦ ᕿᕐᖑᒻᒥᒐᖅᑕᐅᓯᒪᔪᑦ ᐊᑐᐃᓐᓇᐅᒍᓐᓇᖁᓪᓗᒋᑦ ᖃᖓᑐᐃᓐᓇᑦᓯᐊᖅ. 

d) ᐃᓚᒍᑦᓯᐅᑎᑦᓱᓂ ᑕᑉᐱᒃᑯᓄᖓ, ᑲᑎᒪᔩᑦ ᐱᕕᑦᓴᖅᓯᐅᕐᓂᐊᕐᒥᔪᑦ ᐃᓗᓕᖅᑐᐃᓗᑎᒃ ᐃᓂᐅᔪᓂᒃ 
ᓄᑖᓂᒃ ᐃᓪᓗᑐᖃᕐᓗᑎᒃ ᐃᓗᐊᓂ ᑕᕝᕙᐅᒌᖅᑐᑦ ᓄᓇᓕᐅᔪᑦ. ᑲᑎᒪᔩᑦ ᐱᓕᕆᖃᑎᖃᕐᓂᐊᖅᑐᖅ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ ᓇᓗᓇᐃᔭᐃᓗᑎᒃ ᓇᒥ ᑕᕝᕙᐅᔪᑦ ᐃᓂᐅᔪᑦ ᑲᑎᑎᑕᐅᒍᓐᓇᕐᒪᖔᑕ 
ᓴᓇᕕᐅᒃᑲᓐᓂᕐᓗᑎᓪᓗ ᐊᑕᔪᓂᒃ ᐃᓪᓗᑕᖃᕐᓗᑎᒃ (ᓲᕐᓗ ᒪᕐᕈᓕᖅᑲᖓᔪᑦ, ᓯᑕᒪᓕᐅᖅᑲᖓᔪᑦ, 
ᑕᓪᓕᒪᐅᓕᖅᑲᖓᔪᑦ, ᐊᓯᖏᓪᓗ).  

 
 
4.2 ᓄᓇᓕᓐᓄᑦ ᐊᑐᕋᑦᓴᐃᑦ/ᑮᓇᐅᔭᓕᐅᕋᓱᐊᕐᕖᑦ  
 
ᑲᑎᓯᒪᔪᑦ ᓄᓇᓕᓐᓂ ᐊᑐᖅᑕᐅᔪᑦ/ᑮᓇᐅᔭᓕᐅᕋᓱᐊᕐᕖᑦ ᑐᕌᖅᑕᖃᖅᑐᑦ ᐃᑲᔪᖅᑐᕈᒪᓪᓗᑎᒃ ᓄᓇᓕᓐᓂ 
ᑲᕿᒪᓇᓱᐊᕐᓂᕐᒥᒃ ᑲᔪᓯᑎᑦᓯᓗᑎᒃ ᓈᒻᒪᓈᖅᓯᒪᔪᓂᒃ ᓄᓇᐅᔪᓂᒃ ᓄᓇᓕᓐᓄᑦ ᑮᓇᐅᔭᓕᐅᕋᓱᐊᕐᕕᓐᓄᓪᓗ 
ᐊᑐᕋᑦᓴᐅᔪᓄᑦ, ᐊᑐᐃᓐᓇᐅᑎᑦᓯᓗᑎᒃ ᐅᐸᒋᐊᑭᑦᑐᓂᒃ ᐃᓐᓅᖃᑎᒌᓐᓅᖓᔪᓂᒃ ᐃᓪᓗᓂᒃ ᐱᔨᑦᓯᕋᐅᑎᓂᓪᓗ, 
ᖁᒥᐅᓯᒪᑦᓯᐊᕐᓗᑎᓪᓗ ᐊᓚᒡᒐᐃᑦᑐᓂᒃ ᐱᒻᒪᕆᐅᔪᓂᓪᓗ ᐃᓂᐅᔪᓂᒃ ᓇᓗᓇᐃᖅᑕᐅᓯᒪᔪᓄᑦ ᓄᓇᓕᓐᓄᑦ 
ᐊᑐᖅᑕᐅᓂᐊᕆᐊᖏᑦ. ᐊᑐᐊᒐᐃᑦ ᑲᑎᒪᔩᑦ ᐅᑯᐊᖑᔪᑦ:  

a) ᓄᓇᓕᓐᓄᑦ ᐊᑐᖅᑕᐅᔪᓄᑦ/ᑮᓇᐅᔭᓕᐅᕋᓱᐊᕐᕖᑦ ᓇᓗᓇᐃᖅᑕᐅᔪᑦ ᐊᑐᖅᑕᐅᓪᓗᐊᑕᕋᔭᖅᑐᑦ 
ᐃᓄᓐᓄᑦ ᑲᑎᑦᑕᕐᕕᐅᓗᑎᒃ (ᓲᕐᓗ, ᐃᓅᓯᕐᒨᖓᔪᓄᑦ, ᐱᖅᑯᓯᕐᒨᖓᔪᓄᑦ, ᑐᑦᓯᐊᕐᕕᓐᓄᑦ, 
ᒐᕙᒪᓅᖓᔪᓄᑦ ᐃᓕᓐᓂᐊᕐᕕᓐᓄᓪᓘᓐᓃᑦ) ᐊᒻᒪᓗ ᑮᓇᐅᔭᓕᐅᕋᓱᐊᕐᕕᓐᓄᑦ (ᓲᕐᓗ ᑐᔪᕐᒥᕖᑦ, 
ᓂᕆᕖᑦ, ᓂᐅᕕᕐᕖᑦ, ᓇᒻᒥᓂᕆᔭᐅᔪᓄᑦ ᐱᓇᓱᐊᕐᕕᐅᔪᓄᓪᓗ)   

b) ᓄᓇᓕᓐᓅᖓᔪᑦ ᐃᓪᓗᐃᑦ ᓈᒻᒪᓈᖅᓯᒪᓂᐊᖅᑐᑦ ᐃᓂᖃᑦᓯᐊᕐᓗᑎᒃ ᐊᖅᑯᑎᓪᓗᐊᑕᐅᔪᓂ, 
ᐊᔪᕐᓇᙱᒐᐃᑉᐸᑦ, ᖃᐅᔨᓴᑦᓯᐊᕐᓗᑎᓪᓗ ᐊᑲᕐᕆᓇᖅᑐᒃᑯᑦ ᐊᑐᐃᓐᓇᐅᒐᓗᐊᕐᒪᖔᑕ ᓄᓇᓕᓕᓐᓄᑦ.   

c) ᑲᑎᒪᔩᑦ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᑦ ᓄᑦᑎᑎᑦᓯᓂᕐᒥᒃ ᕼᐋᒻᒪᓚᒃᑯᑦ ᐊᓪᓚᕝᕕᖓᓐᓂᒃ ᐃᒻᒪᖃ 
ᐱᙳᐊᕐᕕᑦᑖᖅᑲᐅᒥ ᐊᓯᐊᓂᓘᓐᓃᑦ.   

d) ᐊᖏᕐᕋᖃᕐᕕᐅᔪᑦ ᐱᕕᖃᖅᑎᑕᐅᒍᓐᓇᖅᑐᑦ ᐃᓂᖃᑐᖃᖅᐸᑕ ᖁᓛᓂ 
ᓄᓇᓕᓐᓅᖓᔪᑦ/ᑮᓇᐅᔭᓕᐅᕋᓱᐊᕐᕖᑦ.  
ᑲᑎᒪᔩᑦ ᐃᓇᑦᓯᓂᐊᖅᑐᑦ ᐊᑐᖅᑕᐅᒃᑲᓐᓂᖁᔨᓗᑎᒃ ᑕᕝᕙᐅᒌᖅᑐᓂᒃ ᐃᓂᐅᔪᓂᒃ ᐃᓗᐊᓐᓂ 
ᓄᓇᓕᓖᑦ.  

4.3 ᓱᓇᑕᖃᙱᑦᑐᖅ ᐃᓂᐅᔪᖅ  
 
ᓱᓇᑕᖃᙱᑦᑐᖅ ᐃᓂᐅᔪᖅ ᓇᓗᓇᐃᖅᑕᐅᓯᒪᓂᖓ ᑐᕌᒐᕋᖅᑐᖅ ᓴᐳᔾᔨᒍᑕᐅᓪᓗᓂ ᓯᓈᓂ ᐊᕙᑎᐅᔪᓂᒃ, 
ᐸᐸᑦᓯᓯᐊᕐᓗᑎᒃ ᐊᖅᑯᑕᐅᔪᓂᒃ ᐃᒪᕕᒻᒧᑦ ᖁᒥᐅᒪᓗᑎᓪᓗ ᓱᓇᑕᖃᙱᑦᑐᓂᒃ ᐃᓂᐅᔪᓂᒃ ᐃᓗᐊᓂ 
ᐱᕙᓪᓕᐊᓯᒪᔫᑉ ᑲᔾᔮᕐᓂᖅᐱᔾᔪᑕᐅᓪᓗᓂ ᐱᖅᑯᓯᖅᑎᒍᓪᓘᓐᓃᑦ ᐊᐅᓚᓂᐅᔪᑦ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  

a) ᓱᓇᑕᖃᙱᑦᑐᒥᒃ ᓇᓗᓇᐃᖅᑕᐅᓯᒪᔪᖅ ᐊᑐᖅᑕᐅᓪᓗᐊᑕᕐᓂᐊᖅᑐᖅ ᒥᙳᐃᕐᓯᕐᕕᓐᓄᑦ, 
ᐱᓱᕋᔮᕝᕕᓐᓄᑦ, ᐱᖅᑯᓯᕐᒨᖓᔪᓄᑦ ᑲᔾᔮᕆᐊᕐᓂᕐᒧᓪᓗ ᒪᑯᐊ ᓯᓈᓂ ᐃᓪᓗᕋᓛᑦ, ᐅᒥᐊᒃᑯᕕᑦ, 
ᓄᓇᓕᓐᓂ ᑐᓚᑦᑕᕐᕕᑦ ᐊᒻᒪᓗ ᓱᓇᒃᑯᑖᖃᐅᑎᐅᑲᐃᓐᓇᖅᑐᑦ ᐅᒥᐊᕐᔪᐊᒃᑰᖅᑐᒥᓂᕐᓂᕐ ᓴᓇᔭᑦᓴᓂᒃ 
ᓱᓇᒃᑯᑎᓂᓪᓗ ᐅᒥᐊᖅᔪᐊᖅᑕᐅᓇᖅᑎᓪᓗᒍ.  

b) ᓇᒻᒥᓂᖃᖅᑐᑦ ᓴᓇᔭᐅᕙᓪᓕᐊᔪᒥᒃ ᐸᐸᑦᓯᑦᓯᐊᕆᐊᓖᑦ ᐱᕙᓪᓕᐊᔪᒥᒃ ᐊᕙᑖᒍᓪᓗ 
ᓴᓗᒪᑎᙱᓐᓇᕐᓗᒍ.  

c) ᐊᓃᙳᐊᕐᕕᑦᑕᖃᕆᐊᓕᒃ ᐃᓗᐊᓂ 300 ᒦᑕᐃᑦ ᐱᓱᕝᕕᑦᓴᐅᓗᓂ ᓇᑭᑐᐃᓐᓇᖅ ᐊᖏᕐᕋᕆᔭᐅᔪᒥᒃ 
ᓄᓇᓕᓐᓂ.  

d) ᐊᓯᐊᒍᑦ ᐅᖃᖅᑕᐅᓯᒪᙱᑐᐊᖅᐸᑦ, ᑲᒥᓯᓇᐅᑉ ᓄᓇᖁᑎᓕᒫᖏᑦ ᐃᓚᒋᔭᐅᔪᑦ 100−ft-ᒥᒃ ᑕᑭᓂᓕᒃ 
(30.5 m) ᓯᓈᖓᓂ ᐆᑦᑐᖅᑕᐅᕙᓪᓕᐊᓯᒪᑦᓱᓕ ᐅᓕᓐᓂᖓᓂᒃ ᓇᓗᓇᐃᖅᑕᐅᓯᒪᓂᐊᖅᑐᖅ 
ᓱᓇᑕᖃᙱᑦᑐᖅ ᐃᓂᐅᔪᖅ.  

e) ᑲᑎᒪᔩᑦ ᐃᑲᔪᖅᑐᕐᓂᐊᖅᑐᑦ ᐱᕙᓪᓕᐊᑎᑕᐅᓂᖓᓄᑦ ᓄᑖᑉ ᓄᓇᓕᓐᓂ ᑐᓚᑦᑕᕐᕕᐅᑉ.  
f) ᓱᓇᑐᖃᙱᑦᑐᑦ ᐃᓂᐅᔪᑦ ᐊᖅᑯᑏᑦ ᓴᐳᔾᔨᓂᐊᖅᑐᑦ ᐊᖅᑯᑎᓄᑦ ᑲᖅᓱᒪᓂᐅᔪᓂᒃ ᐊᒻᒪᓗ ᑰᕝᕕᐅᔪᓂᒃ.  

 
4.4 ᓴᓐᓇᕕᓐᓅᖓᔪᑦ 
 
ᓴᓐᓇᕕᓐᓅᖓᔪᑦ ᓇᓗᓇᐃᖅᑕᐅᓯᒪᔪᑦ ᑐᕌᒐᖃᖅᑐᑦ ᒥᑭᓪᓕᑎᕆᒍᒪᓪᓗᑎᒃ ᐊᑦᑐᐃᓂᕐᓗᓐᓂᐅᔪᓂᒃ 
ᐊᑦᑕᓇᖅᑐᓂᓪᓗ ᐊᑦᑐᐊᔪᓂᒃ ᓴᓐᓇᕕᓐᓄᑦ ᓲᕐᓗ ᒪᑯᐊ ᓂᐲᑦ, ᐳᔪᕐᓗᒃ, ᑎᐹᕿᔪᑦ, ᓄᓇᓯᐅᑎᑦ ᓄᑦᑕᖅᑐᑦ 
ᐊᒻᒪᓗ ᑐᖅᑯᖅᑕᐅᓯᒪᓂᖏᑦ ᐅᓗᕆᐊᓇᑐᐃᓐᓇᕆᐊᓖᑦ ᑖᒃᑯᐊ ᐊᑐᕈᑎᖏᑦ ᐅᔾᔨᕆᖔᕐᓗᒋᑦ ᓄᓇᓖᑦ 
ᓯᓚᑖᓃᓪᓗᑎᒃ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  

a) ᐊᑐᕐᓂᐅᖁᔭᐅᔪᑦ ᓴᓐᓇᕕᒻᒥᒃ ᓇᓗᓇᐃᖅᑕᐅᓯᒪᔪᒥ ᐱᖃᓯᐅᔾᔨᓂᐊᖅᑐᑦ ᐃᓘᓐᓇᑦᓯᐊᖏᓐᓂᒃ 
ᓴᓇᓂᐅᔪᓂᒃ, ᐱᕙᓪᓕᐊᑎᑦᓯᔪᓂᒃ, ᓄᓇᓯᐅᑎᒃᑯᕕᓐᓂᒃ, ᓱᓇᒃᑯᑖᖃᐅᑎᓂᒃ ᐊᒻᒪᓗ 
ᑐᖅᑯᖅᑐᐃᒪᕕᓐᓂᒃ. ᐊᐅᓚᐅᑎᖃᕐᕕᐊᓗᐃᑦ ᐅᖅᓱᐊᓗᐃᓪᓗ ᑐᖅᑯᖅᑕᐅᓯᒪᓂᖏᑦ ᒪᓕᒐᖃᕐᓗᑎᒃ 
ᐱᕕᖃᖅᑎᑕᐅᓂᐊᕐᒥᔪᑦ.  

b) ᑲᑎᒪᔩᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᓐᓂ ᐱᓇᓱᐊᕐᕕᓐᓂᒃ ᒐᕙᒪᒃᑯᓪᓗ ᐊᐅᓚᓂᖏᓐᓂᒃ 
ᓇᓗᓇᐃᖅᓯᓗᑎᒃ ᐱᕕᖃᕐᓂᐅᔪᓂᒃ ᓄᑦᑎᖅᑎᕆᒍᓐᓇᕐᓗᑎᒃ, ᐱᕕᖃᕐᓂᐅᑉ ᐃᓗᐊᓂ,  ᒪᓕᙱᑦᑐᓂᒃ 
ᓴᓐᓇᕕᓐᓅᖓᔪᓂᒃ ᐊᑐᕐᓂᐅᔪᓂᒃ (ᓲᕐᓗ ᓄᓇᓯᐅᑎᒃᑯᕕᑦ ᓱᓇᒃᑯᑖᖃᐅᑏᓪᓗ) ᓴᓐᓇᕕᓐᓄᑦ 
ᐃᓂᐅᔪᓄᑦ.  

 
4.5 ᐃᖏᕐᕋᔾᔪᑏᑦ 
 
ᐃᖏᕐᕋᔾᔪᑎᓄᑦ ᓇᓗᓇᐃᖅᑕᐅᓯᒪᔪᖅ ᑐᕌᒐᖃᖅᓯᒪᔪᖅ ᓴᐳᔾᔨᒍᑕᐅᓗᓂ ᖃᐅᔨᓴᑦᓯᐊᕈᑕᐅᓗᓂᓗ ᐊᑦᑕᓇᑦᑐᒥᒃ 
ᐊᐅᓚᓂᖃᕋᓗᐊᕐᒪᖔᑕ ᒥᕝᕕᒻᒥ ᐊᑦᑐᐊᔪᓂᓗ ᐊᐅᓚᓂᐅᔪᓂ ᓲᕐᓗ NAV ᑲᓇᑕᒃᑯᑦ ᑐᓴᐅᒪᖃᑦᑕᐅᑎᔾᔪᑎᖏᑦ. 
ᐊᑐᐊᒐᖏᑦ ᑲᑎᒪᔩᑦ ᐅᑯᐊ:   



ᑭᙵᕐᓂ ᓄᓇᓕᓐᓄᑦ ᐸᕐᓇᐅᑎ ᒪᓕᒐᕋᓛᖅ # 209 

 8

a) ᐱᔪᓐᓇᖅᑎᑕᐅᔪᑦ ᐊᑐᕐᓂᐅᔪᑦ ᐃᖏᕐᕋᔾᔪᑎᓅᖓᔪᓂ ᓇᓗᓇᐃᖅᑕᐅᓯᒪᔪᓂ ᐱᖃᓯᐅᔾᔨᔪᑦ 
ᐊᐅᓚᓂᓕᒫᑦᓯᐊᑦ ᐊᑦᑐᐊᔪᑦ ᖃᖓᑕᔫᓄᑦ ᐊᒻᒪᓗ ᐊᑐᕐᓂᖅ ᐊᑐᐃᓐᓇᐅᔪᓂᒃ ᑖᒃᑯᓄᖓ 
ᐊᐅᓚᓂᐅᔪᓄᑦ ᓲᕐᓗ ᐊᑦᑐᐊᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᐅᓚᓂᐅᔪᑦ ᑐᓴᐅᒪᖃᑦᑕᐅᑎᕕᓪᓗ.  

b) ᓴᓇᓂᐅᔪᓕᒫᑦ ᐃᓗᐊᓐᓂ ᑖᒃᑯᐊ ᐊᑦᑐᖅᑕᐅᔪᑦ ᑭᙵᕐᓂ ᒥᕝᕕᐅᑉ ᑭᓪᓕᖓᓄᑦ ᒪᓕᒐᐃᑦ 
ᒪᓕᒋᐊᖃᕐᓂᐊᖅᑐᑦ ᑖᒃᑯᓂᖓ ᒪᓕᒐᕐᓂᒃ. ᓴᓇᓂᕐᒧᑦ ᑐᑦᓯᕋᐅᑏᑦ ᑐᑭᓯᒋᐊᕈᑕᐅᒋᐊᓖᑦ ᓄᓇᕗᒻᒥ 
ᒥᕝᕕᓕᕆᔨᒃᑯᓐᓄᑦ ᕿᒥᕐᕈᔭᐅᓕᐊᕐᓗᑎᒃ ᐊᖏᖅᑕᐅᓗᑎᓪᓗ ᓴᓇᓂᐅᒍᒪᔪᖅ ᐊᑦᑐᐊᑉᐸᑦ ᒥᕝᕕᒻᒧᑦ 
ᐊᒻᒪᓗ/ᐅᕝᕙᓗ ᓴᓇᓂᐅᒍᒪᔪᖅ ᐅᓚᕕᑐᐃᓐᓇᕆᐊᖃᖅᐸᑦ ᒥᕝᕕᐅᑉ ᐊᐅᓚᓂᖏᓐᓂᒃ.  

c) ᓴᓇᓂᐅᔪᓕᒫᑦ ᐃᓗᐊᓂ 200−ᒦᑕᐃᑦ ᐅᖓᓯᓐᓂᓕᒃ ᒥᕝᕕᒻᒥ ᐃᑭᑦᑕᓪᓛᔪᒥᒃ (NDB) ᐊᖏᖅᑕᒋᐊᓕᒃ 
NAV ᑲᓇᑕᒃᑯᓐᓄᑦ.  

d) ᑲᑎᒪᔩᑦ ᐊᑐᖅᑕᐅᖁᔨᔾᔮᖏᑦᑐᑦ ᐊᖅᑯᑕᐅᕙᑦᑐᓂᒃ ᓇᓗᓇᐃᖅᑕᐅᓯᒪᙱᑦᑐᓂᒃ ᑕᖅᑳᓂ ᐃᓄᓐᓄᑦ 
ᐊᖅᑯᑕᐅᒍᓐᓇᕆᐊᖏᑦ.  

 
4.6 ᓄᓇ 
 
ᓄᓇ ᓇᓗᓇᐃᖅᑕᐅᓯᒪᔪᖅ ᐊᑑᑎᔪᖅ ᐃᓘᓐᓇᑦᓯᐊᖓᓄᑦ ᑭᕐᖑᒻᒥᒐᖅᑕᐅᓯᒪᙱᑦᑐᒧᑦ ᓄᓇᒧᑦ ᐃᓗᐊᓂ 
ᕼᐋᒻᒪᓚᒃᑯᑦ ᓄᓇᖁᑎᖏᑦᑕ ᓇᓗᓇᐃᖅᑕᐅᓯᒪᓴᒧᖅ ᐊᓯᐊᓄᑦ ᓄᓇᒥᒃ ᐊᑐᕐᓂᖅ ᑐᕌᒐᖃᖅᓱᓂᓗ ᓴᐳᔾᔨᓂᕐᒧᑦ 
ᑲᔾᔮᓇᕐᓂᖓᓄᑦ ᐱᖅᑯᓯᕐᒨᖓᔪᓂᓪᓗ ᓄᓇᒦᑦᑐᓂᒃ − ‘ᓄᓇ’ − ᐊᖅᑯᑕᐅᓯᓐᓈᖅᓱᓂ ᐱᖅᑯᓯᕐᒨᖓᔪᓄᑦ, 
ᑲᔾᔮᕆᐊᕐᓂᕐᒧᑦ ᐳᓚᕋᑦᑐᓕᕆᓂᕐᒧᓪᓗ ᐊᐅᓚᓂᐅᔪᓄᑦ, ᐅᔭᕋᓐᓂᐊᕐᓂᖅ ᐱᖃᓯᐅᑎᑦᓱᓂ. ᐊᑐᐊᒐᖏᑦ ᑲᑎᒪᔩᑦ 
ᐅᑯᐊ:  

a) ᓄᓇ ᓇᓗᓇᐃᖅᑕᐅᓯᒪᔪᖅ ᐱᕕᖃᖅᑎᑦᓯᒐᔪᓲᖅ ᐱᖅᑯᓯᕐᒨᖓᔪᓂᒃ, ᐳᓚᕋᑦᑐᓕᕆᓂᕐᒧᑦ ᐊᒻᒪᓗ 
ᑲᔾᔮᕆᐊᕐᓂᕐᒧᑦ. ᐊᑐᖅᑕᐅᖃᓯᐅᑎᒍᓐᓇᕐᒥᔪᖅ ᕿᒻᒥᓂᒃ ᕿᒧᑦᓯᓕᓐᓄᑦ, ᐅᔭᕋᓐᓂᐊᕐᓂᕐᒧᑦ, 
ᑮᓇᐅᔭᓕᐊᕋᓱᐊᕈᑎᓂᒃ ᐊᖑᓇᓱᓐᓂᕐᒧᑦ, ᐊᒻᒪᓗ ᐊᐅᓚᔾᔪᑎᓅᖓᔪᑦ ᐊᐅᓚᓂᐅᔪᑦ ᓄᓇᓕᓐᓂ 
ᖃᑭᒪᓇᓱᐊᕐᓂᒃᑯᑦ ᐱᕙᓪᓕᐊᒐᓱᐊᕐᓂᕐᒧᑦ.  

b) ᑲᑎᒪᔩᑦ ᖃᐅᔨᓴᑦᓯᐊᕐᓂᐊᖅᑐᑦ ᓴᓇᓂᐅᔪᖅ ᐊᑦᑐᐃᓂᕐᓗᖏᒃᑲᓗᐊᕐᒪᖔᖅ ᐆᒪᔪᕐᓂᒃ, ᐆᒪᔪᕐᓄᑦ 
ᓇᔪᒐᕐᓂᒃ ᐊᒻᒪᓗ ᐊᖑᓇᓱᓐᓂᕐᒥᒃ ᓈᒻᒪᓈᖅᓯᒪᓗᑎᓪᓗ ᖃᐅᔨᒪᓕᑕᕐᓄᑦ ᑐᙵᕕᐅᔪᓄᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ (ᐃᓄᐃᑦ ᐱᖅᑯᓯᕐᒥᒃ ᖃᐅᔨᒪᓂᑐᖃᖏᑦ).  

 
4.7 ᐊᑦᑕᕐᕕᒃ 
 
ᐊᑦᑕᕐᕕᒃ ᓇᓗᓇᐃᖅᑕᐅᓯᒪᔪᖅ ᑐᕌᒐᖃᖅᑐᖅ ᓇᓗᓇᐃᖅᓯᓂᕐᒥᒃ ᑕᕝᕙᐅᔪᒥᒃ ᐅᕝᕙᓘᓐᓃᑦ ᐊᑦᑕᕐᕕᒥᓂᐅᔪᓂᒃ 
ᖃᐅᔨᓴᑦᓯᐊᕋᑕᐅᓪᓗᓂᓗ ᑭᖑᕙᕆᐊᖅᓯᒪᓂᐅᒋᐊᓕᓐᓂᒃ ᓴᓇᓂᕐᒥᒃ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  

a) ᐊᑦᑕᕐᕕᒻᒥᒃ ᓇᓗᓇᐃᖅᓯᓂᖅ ᐊᑑᑎᔪᖅ ᑕᕝᕙᐅᔪᓄᑦ ᐅᕝᕙᓗ ᐊᑦᑕᕐᕕᒥᓂᕐᓄᑦ, ᑕᖏᓕᓐᓅᑉᐸᑦ 
ᐃᒪᓕᓐᓄᓘᓐᓃᑦ, ᐊᑐᖅᑕᐅᔪᓪᓗ ᐊᖅᑯᑕᐅᑦᓱᑎᒃ ᐊᐅᓚᓂᐅᔪᒧᑦ ᐅᑎᖅᑎᑦᓯᓂᕐᒧᓪᓘᓐᓃᑦ 
ᐊᑦᑕᕐᕕᓐᓂᒃ. ᐊᑐᕐᓂᓕᒫᑦ ᒪᓕᒐᖃᕆᐊᓖᑦ ᐃᓱᒪᖅᓲᑕᐅᑦᓱᑎᓪᓗ ᑲᑎᒪᔨᓄᑦ.  

b) ᕼᐋᒻᒪᓚᒃᑯᑦ ᑲᔪᓯᑎᑦᓯᒋᐊᖃᙱᑦᑐᑦ ᓴᓇᓂᕐᒥᒃ ᐊᖏᕐᕋᖃᕐᕕᐅᓗᓂ ᐊᒻᒪᓗ ᓂᕿᒃᑯᕕᓐᓅᖓᔪᓂᒃ 
ᓂᕿᓕᕆᓂᕐᒥᓪᓗ ᐃᓗᐊᓂ 450 ᒦᑕᐃᑦ ᑭᖑᕙᕆᐊᖅᓯᒪᓂᐅᒋᐊᓖᑦ ᓇᐅᑐᐃᓐᓇᕐᒥᒃ ᑕᕝᕙᐅᔪᒥᒃ 
ᐅᕝᕙᓘᓐᓃᑦ ᐊᑦᑕᕐᕕᒥᓂᕐᒥᒃ, ᑐᙵᕕᐅᓗᑎᒃ ᐃᓘᓐᓇᐃᓐᓅᖓᔪᖅ ᓴᓗᒪᓂᕐᒧᑦ ᒪᓕᒐᐃᑦ ᑕᖅᑲᐅᖓ 
ᐋᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᕐᒥ.   

c) ᕼᐋᒻᒪᓚᒃᑯᑦ ᓄᖅᑲᖓᑎᑦᓯᓂᐊᖅᑐᑦ ᓴᓇᒍᓐᓇᕐᓂᕐᒥᕐᒃ ᑕᖅᑲᐅᖓ ᐃᓄᓐᓄᑦ ᐊᖅᑯᑕᐅᒍᓐᓇᖅᑐᒥᒃ 
ᐃᓗᓕᕕᖃᕐᕕᒻᒥᒃ ᐅᕝᕙᓗ ᑭᖑᕙᕆᐊᖅᓯᒪᓗᓂ 90-ᒦᑕᓂᒃ ᐊᑦᑕᕐᕕᒻᒥᒃ, ᑐᙵᕕᐅᓗᑎᒃ 
ᐃᓘᓐᓇᐃᓐᓅᖓᔪᖅ ᓴᓗᒪᓂᕐᒧᑦ ᒪᓕᒐᐃᑦ ᑕᖅᑲᐅᖓ ᐋᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᕐᒥ.  

d) ᖃᐅᔨᓴᑦᓯᐊᕐᓗᑎᒃ ᐊᑦᑕᕐᕕᐅᑉ ᐃᓂᖓ ᓯᐊᒻᒪᐸᓪᓕᐊᖏᒃᑲᓗᐊᕐᒪᖔᖅ ᑲᓇᓐᓇᖅᐸᓯᒻᒧᑦ, 
ᖁᒥᐅᑕᐅᒪᒍᓐᓇᖁᓪᓗᒋᑦ ᓄᓇᐃᑦ ᐊᖏᕐᕋᖃᕐᕕᑦᓴᓄᑦ ᑮᓇᐅᔭᓕᐅᕋᓱᐊᕐᕕᓐᓄᑦ/ᓄᓇᓕᓐᓅᖓᔪᓄᑦ 
ᐊᑐᕋᑦᓴᓄᑦ ᐱᕈᖅᐸᓪᓕᐊᔪᓄᑦ.   

e) ᑲᑎᒪᔩᑦ ᕿᒥᕐᕈᓂᐊᖅᑐᑦ ᓇᓖᕌᕋᑦᓴᓂᒃ ᒥᑭᓪᓕᑎᕆᒍᑎᓂᒃ ᐊᑦᑕᑯᓂᒃ ᐊᑦᑕᖅᑕᐅᔪᓄᑦ 
ᐃᑭᑎᑦᓯᕕᑦᑖᕆᐊᖃᖅᐸᑦ.   

 
4.8 ᑐᐊᐸᓕᕆᓃᑦ 
 
ᑐᐊᐸᓐᓂᐊᕐᕕᑦᓴᐃᑦ ᓇᓗᓇᐃᖅᑕᐅᓯᒪᔪᑦ ᑐᕌᒐᖃᖅᑐᑦ ᓴᐳᔾᔨᓂᕐᒥᒃ ᑲᑎᖅᓱᖅᑕᐅᓯᒪᔪᓂᒃ ᓯᕗᓂᕐᒥ 
ᐲᔭᖅᑕᐅᒐᔭᖅᑐᓄᑦ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  

a) ᑐᐊᐸᓐᓂᐊᕐᕕᑦᓴᒥᒃ ᓇᓗᓇᐃᖅᓯᓯᒪᓂᖅ ᐱᕕᖃᖅᑎᑦᓯᒍᑕᐅᙱᑦᑐᖅ ᓴᓇᓂᕐᒥᒃ ᐋᒡᒐᐅᒐᓗᐊᖅ 
ᑭᓯᐊᓂ ᐊᑐᖅᑕᐅᒋᐊᖃᖅᐸᑦ ᐊᐅᓚᓂᐅᔪᒧᑦ ᐅᕝᕙᓗ ᐅᑎᖅᑎᑕᐅᓂᖓᓄᑦ ᑐᐊᐸᓐᓂᐊᕐᕕᐅᑉ.  

b) ᑲᑎᒪᔩᑦ ᖃᐅᔨᓴᑦᓯᐊᕐᓂᐊᖅᑐᑦ ᓄᓇᐃᑦ ᐊᑐᐊᓂᖃᖅᑐᑦ ᑐᐊᐸᓐᓂᐊᕈᓐᓇᐅᑎᒧᑦ QB10-002 
ᓇᓗᓇᐃᖅᑕᐅᓯᒪᔪᑦ ᑐᐊᐸᓐᓇᕐᓂᐊᕐᒧᑐᐊᖅ.   

 
4.9 ᕼᐋᒻᒪᓚᒃᑯᓐᓄᑦ ᖁᒥᐅᑕᐅᒪᔪᑦ 
 
ᓄᓇᓕᓐᓂ ᖁᒥᐅᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᑦ ᑐᕌᒐᕋᖅᑐᑦ ᖁᒥᐅᓯᒪᒍᒪᓪᓗᑎᒃ ᓄᓇᒥᒃ ᓯᕗᓂᕐᒥᒃ 
ᐱᕈᖅᐸᓪᓕᐊᓂᖓᓄᑦ ᓄᓇᓖᑦ. ᐊᑐᐊᒐᐃᑦ ᑲᑎᒪᔩᑦ ᐅᑯᐊ:  

a) ᓄᓇᓕᓐᓂ ᖁᒥᐅᑕᐅᓯᒪᒋᐊᖏᑦ ᓇᓗᓇᐃᖅᑕᐅᓯᒪᔪᑦ ᐱᕕᖃᖅᑎᑦᓯᒍᑕᐅᙱᑦᑐᑦ ᓇᐅᑐᐃᓐᓇᕐᒥᒃ 
ᓴᓇᓂᐅᔪᒥᒃ ᐋᒡᒐᐅᒐᓗᐊᖅ ᐊᑐᖅᑕᐅᑲᐃᓐᓇᕐᓂᕐᒨᖓᔪᑦ ᐊᖏᖅᑕᐅᓯᒪᔪᑦ ᑲᑎᒪᔨᓄᑦ.  

b) ᓄᓇᓕᓐᓂ ᖁᒥᐅᑕᐅᓯᒪᔪᑦ ᓄᓇᐃᑦ ᓇᓗᓇᐃᖅᑕᐅᒃᑲᓐᓂᕈᓐᓇᖅᑐᑦ ᐊᓯᔾᔨᖅᑕᐅᓗᓂ ᐅᓇ ᐸᕐᓇᐅᑎ 
ᓯᕗᕐᖓᓂ ᐊᑐᖅᑕᐅᓚᐅᙱᓐᓂᖓᓂ ᓄᓇᓕᓐᓂᒃ ᐊᖏᓪᓕᒋᐊᕆᓂᕐᒧᑦ.  

c) ᓄᓇᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᓐᓂ ᖁᒥᐅᑕᐅᓯᒪᒋᐊᖏᑦ ᐊᑦᑐᖅᑕᐅᑐᐃᓐᓇᕆᐊᓖᑦ 
ᐊᓚᒡᒐᐃᑦᑐᓄᑦ ᐊᕙᑎᒨᖓᔪᓄᑦ ᐊᐳᖅᓯᒪᓂᐅᔪᓄᑦ ᓴᓇᓂᕐᒧᑦ, ᓲᕐᓗ ᐃᒃᑲᑦᑐᑦ ᑕᓰᑦ 
ᑰᕝᕕᖃᑦᓯᐊᖏᑦᑐᓪᓗ. ᐃᓘᓐᓇᑎᒃ ᐊᐳᖅᓯᒪᕕᐅᔪᑦ ᓄᖑᑎᖅᑕᐅᒋᐊᓖᑦ ᐊᕙᑎᒧᑦ ᐊᐳᖅᓯᒪᒍᑕᐅᔪᑦ 
ᓯᕗᕐᖓᓂ ᓄᓇ ᓇᓗᓇᐃᖅᑕᐅᒃᑲᓐᓂᓚᐅᙱᓐᓂᖓᓂ ᓴᓇᕕᑦᓴᐅᒋᐊᖓ.  

 
4.10 ᐃᒥᖅᑐᖅᑕᐅᓂᕐᒨᖓᔪᑦ ᖃᓕᕇᑦᑐᑦ 
 
ᐃᒥᖅᑐᖅᑕᐅᓂᕐᒨᖓᔪᑦ ᖃᓕᕇᑦᑐᑦ ᑐᕌᖅᑕᖃᖅᑐᑦ ᓴᐳᔾᔨᓂᕐᒥᒃ ᓄᓇᓕᓐᓂ ᐃᒥᖅᑕᕐᕕᓪᓗᐊᑕᕐᒥᒃ 
ᒥᑭᓪᓕᑎᕆᓂᒃᑯᑦ ᓱᕈᓐᓇᖅᑐᓕᑐᐃᓐᓇᕆᐊᖃᕐᓂᖏᓐᓂᒃ. ᐊᑐᐊᒐᐃᑦ ᑲᑎᒪᔩᑦ ᐅᑯᐊ:   
 

a) ᐃᒥᖅᑕᖅᑕᐅᓂᕐᒨᖓᔪᑦ ᖃᓕᕇᑦᑐᑦ ᓄᖅᑲᖓᑎᑦᓯᒍᑕᐅᔪᑦ ᓴᓇᕕᐅᒋᐊᖃᕋᓂ ᖃᓕᕇᓕᖅᓯᒪᔪᖅ, 
ᐋᒡᒐᐅᒐᓗᐊᖅ ᐊᑐᕆᐊᓕᓐᓄᑦ ᐊᑐᐃᓐᓇᖃᕐᓂᕐᒧᕐᑦ ᓄᓇᓕᓐᓂᒃ ᐃᒥᖅᑐᐃᕕᓐᓄᑦ.  

b) ᐱᙳᐊᕐᕖᑦ ᐃᓗᐊᓃᑦᑐᑦ ᐃᒥᖅᑐᖅᑕᐅᓂᕐᒨᖓᔪᑦ ᖃᓕᕇᑦᑐᑦ ᓄᖅᑲᖓᑎᑕᐅᒐᓱᐊᓪᓚᕆᒋᐊᓖᑦ 
ᓴᐳᑎᔭᐅᖁᓪᓗᒍ ᓄᓇᓖᑦ ᐃᒪᖃᕐᕕᖓᑦ.  

 
4.11  ᐃᑦᑕᕐᓂᓴᖃᕐᓂᑯᕕᓃᑦ 
 
ᐃᑦᑕᕐᓂᓴᖃᕐᕕᒃ ᐊᕙᓗᖓ ᓴᐳᔾᔨᔾᔪᑕᐅᓇᓱᒃᐳᖅ ᑖᒃᑯᓂᖓ ᓄᓇᓂᒃ ᐱᕙᓪᓕᐊᑎᑕᐅᔪᓂᒃ 
ᐃᑦᑕᕐᓂᓴᖅᑕᖃᕐᓂᖓᓄᑦ. 

a)  ᐃᑦᑕᕐᓂᓴᓕᕆᓂᖅ ᐊᔪᕐᓇᖅᑎᑦᑎᕗᖅ ᖃᓄᑐᐃᓐᓇᖅ ᐱᕙᓪᓕᐊᑎᑕᐅᔪᓂᒃ ᓄᓇᐅᑉ ᖄᖓᓂ. 

